
Қорғалжын аудандық мемлекеттік мұрағаты

1989 жылдың қараша айында Қорғалжын аудандық халық депутаттары Советінің атқару комитетінің шешімімен аудан көлемінде жеке құрам бойынша шаруашылық есебінде мұрағат құрылып, 1992 жылы мемлекеттік мұрағат болып қайта құрылды.
Ақырғы нақты атауы –Қорғалжын аудандық мемлекеттік мұрағаты.
Мемлекеттік мүрағат ұйымдардың, мекемелердің қызметі кезінде пайда болған тұрақты, уақытша сақталатын, сондай-ақ жеке құрам бойынша құжаттарды және оның ішінде таратылған, жекешелендірілген мекемелер мен ұйымдардың құжаттарын сақтауға алады. Сонымен қатар  мекемелер мен ұйымдардың  дерек көздерін құру жинақтауды есепке алып, мұрағат құжаттарын ведомстволық және жеке мұрағаттарда қабылдауы, сақтауы, есепке алуы және пайдалануы бойынша әдістемелік, іс тәжірибелік көмек көрсетеді.
Қорғалжын мемлекеттік мұрағатында барлығы 1926 жылдан 2013 жылға дейінгі құжаттар сақтауда. 2016 жылдың 01 қаңтарына дейінгі мерзімде мемлекеттік мұрағатта барлығы 135  қор бар, 22862 сақтау бірлігімен, оның ішінде тұрақты сақтаудағы басқарушылық құжаттар саны 9839 бірлік болса, 13023 сақтау бірлігі жеке құрам бойынша.
Тұрақты сақтаудағы құжаттарда аудандық және халық депуттары Советінің барлық халық шаруашылығын өркендету, ауылшарушылық өндірісіндегі жетістіктер, тұрақты комиссия жұмыстары және ауылды дамыту жайлы құжаттар сақталуда. 
Аудандық мекемелер мен ұйымдардың қорларында ауылшаруашылық жұмыстары, медицина, білім беру салалары, мәдениетті дамыту, телекоммуникация салалары бойынша аудан басшыларының өкімдері, хабарламалық, талдау құжаттары, есеп беруді жоспарлау, мәжілістер мен жиналыстарды бекіту жайлы құжаттар сақталған. 
Тұрақты сақтауда тұрған ең үлкен қорлардың бірі Кеңбидайық ет совхозының және Қорғалжын аудандық арнайы біріктірілген шаруашылығының  құжаттары.
Сонымен қатар аудандық мұрағатта  135 қордың ішінде жеке құрам бойынша сақтауда мекемелер мен ұйымдардың жеке құрам бойынша бұйрықтары, ай сайынғы еңбек ақы тағайындау жайлы есеп-айырысу ведомостері, жеке еңбек келісім-шарттары, жеке істері сақтауда. Жеке құрам бойынша ең үлкен қорлардың бірі аудандық білім беру басқармасы, Қорғалжын аудандық арнайы біріктірілген шаруашылығының, Қарашалғын совхозының құжаттары. Арықты ет совхозының құжаттары 1934 жылдан бастап сақталуда.
Осы сақталудағы құжаттар негізінде мемлекеттік қызмет көрсету стандарты бойынша азаматтарға еңбек өтілі жайлы, еңбек ақысы жайлы, оқуы бойынша және шарушылық кітабының есебімен отбасының құрамы, туған айы,жылы көрсетіліп мұрағаттық анықтамалар беріледі.
Қорғалжын аудандық мемлекеттік мұрағаты алғашқы құрылған жылдары аудан орталығында орналасқан амбулаториялық емхананың ғимарат үйінде орналасқан болатын. Алғашқы басшысы болып Сатанов Қайрат Абылкасымұлы 1989 жылдан 1992 жылға дейін қызмет атқарды.
Мұрағат қызметкерлері Надежда Арсентьевна Борщун және Шолпан Әбікенқызы Жылысова 1992 жылдан 1995 жылға дейін жұмыс жүргізді.
1990 жылы Қорғалжын аудандық шаруашылық есебіндегі мұрағатқа  мұрағатшы болып Шолпан Шамыханқызы Темірова қабылданып, Қорғалжын ауданы әкімінің № 67 29.02.1996 жылғы шешімімен Қорғалжын аудандық мемлекеттік мұрағатының директоры болып тағайындалды.
1996 жылдан бастап 2010 жылдың  26 қарашасына дейін қызмет атқарған 20 жыл аралығында Ш.Ш. Темірова өзін жұмысына қабілетті, адал және сауатты басшы ретінде көрсете білді. 2008 жылы Ақмола облысы мұрағаттар мен құжаттамалар басқармасының «Мұрағат ардагері» құрмет грамотасымен марапатталды.
2010 жылдың 21 желтоқсанынан Қорғалжын аудандық мемлекеттік мұрағатының директоры болып Шолпан Қажыбайқызы Қасенова тағайындалып 2011 жылдың желтоқсан айына дейін қызмет атқарды.

